
MEMORIA PROXECTO IG239 – CONTIDO PROPOSTO 

Este documento é unha guía orientativa do contido que debería ter a memoria da 
solicitude de Obradoiros. 

Podedes estendervos a outros aspectos non mencionados aquí e que vos parezan 
relevantes para a mellor comprensión do proxecto, pero sen excedervos. Valorarase 
a claridade, precisión e concisión da descrición.  

1.- BREVE PRESENTACIÓN DA ENTIDADE 

Queremos coñecer a túa entidade, cóntanos algo dela: como xurdiu, socios, 
traxectoria, actividade, ámbito, etc. Brevemente, é só para poñernos en contexto. 

Sector: onde desenvolvas a túa actividade. Explica os teus motivos para encadrarte 
no sector que indicas. 

Experiencia: Indica a experiencia da túa entidade na xestión de proxectos 
colaborativos nos  3 últimos anos, indícanos os proxectos que xestionaches, a 
temática, quen participou e os resultados obtidos neses proxectos 

 

2.- DESCRICIÓN DO PROXECTO 

Que tipo de obradoiro queres organizar? Describe a temática xeral do obradoiro. 

Por que queres facer iso? Que necesidade detectaches? Cales son os teus obxectivos? 
(melloras cuantitativas e cualitativas esperadas). Describe claramente o problema ou 
a necesidade que queres abordar, tanto desde o punto de vista cualitativo como 
cuantitativo; identifica as causas, as consecuencias e as condicións de contorno que 
inflúen. 

Quen consideras importante que participe no obradoiro? Identifica perfís, número de 
empresas participantes e posición na cadea de valor das empresas participantes. 

O obradoiro que propós ten unha orientación transversal ou está orientado a un 
sector concreto? No segundo caso, está orientado a un dos sectores prioritarios 
definidos na Axenda de Competitividade? Motiva a identificación do sector. 

 

3.- XUSTIFICACIÓN  DA PROPOSTA E DESCRICIÓN DO DESENVOLVEMENTO DO 
PROXECTO 

Como se vai desenvolver o obradoiro? Describe a temática de cada sesión, 
cronograma do desenvolvemento, duración e número de sesións previstas. 

Por que quererían as empresas do voso sector asistir a este obradoiro? Que interese 
e/ou atractivo pode ter para elas? 



Como se vai desenvolver cada sesión? Que nivel de implicación se vai pedir das 
empresas participantes? Como interactúan entre elas? Cales serán as tarefas a 
desenvolver por parte das participantes? 

Como se xerarán as dinámicas? Que metodoloxías de dinamización se van utilizar? Por 
que? Que experiencia tedes vós ou os vosos provedores na utilización desas 
metodoloxías. Que recursos humanos propios da vosa entidade estarán dedicados ao 
proxecto? Con que intensidade? Que labores van desempeñar? 

Quen vai ser o provedor (ou os provedores, se tes máis de un)? Por que o escolliches? 
Que experiencia ten na dinamización deste tipo dinámicas? 

Ou ides dinamizar vós os obradoiros? Que experiencia tedes? 

Van participar relatores expertos? Quen? Cal é a súa experiencia? Que valor achegan 
para o obradoiro? 

Unha vez finalice o obradoiro, que efecto vai ter no sector? Que resultados esperades 
obter? Cal vai ser o impacto no xector?  

Como tedes previsto facer a difusión dos resultados do obradoiro? Que retorno 
esperades obter desa difusión? 

 

4.- RESUMO DE APLICACIÓN DE CRITERIOS 

Para cada un dos criterios de avaliación que aparecen nas bases reguladoras, que 
elementos deberíamos ter en conta para puntuar o teu proxecto? (non se trata de 
asignarse unha puntuación, senón de indicar brevemente os méritos do proxecto 
relacionados con cada criterio) 

 

 


